
«ՏՐԱՆՍՊՈՐՏԱՅԻՆ ՓՈԽԱԴՐՈՒՄՆԵՐ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
Ղեկավարվելով Հայաստանի Հանրապետության քաղաքացիական օրենսգրքի 67-րդ հոդվածով, «Պետական ոչ առևտրային կազմակերպությունների մասին» Հայաստանի Հանրապետության օրենքի 25-րդ հոդվածի 2-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության օրենսդրությամբ սահմանված կարգով լուծարել «Տրանսպորտային փոխադրումներ» պետական ոչ առևտրային կազմակերպությունը:

2. Հայաստանի Հանրապետության տրանսպորտի, կապի և տեղեկատվական տեխնոլոգիաների  նախարարին` 
1) «Տրանսպորտային փոխադրումներ» պետական ոչ առևտրային կազմակերպության լուծարման աշխատանքներն իրականացնելու նպատակով սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով:
2) սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության ֆինանսների նախարարություն ներկայացնել առաջարկություն սույն որոշումից բխող Հայաստանի Հանրապետության 2017 թվականի պետական բյուջեի նախագծում համապատասխան փոփոխությունների կատարման վերաբերյալ:

3. Սահմանել, որ.

1) «Տրանսպորտային փոխադրումներ» պետական ոչ առևտրային կազմակերպության պարտատերերի պահանջների բավարարումից հետո մնացած գույքը մեկամսյա ժամկետում ամրացվելու է «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ» պետական կառավարչական հիմնարկին։
2) «Տրանսպորտային փոխադրումներ» պետական ոչ առևտրային կազմակերպության լուծարման հաշվեկշիռը կազմելու օրվա դրությամբ այդ կազմակերպության դեբիտորական պարտքերի ստացման և այլ պահանջների իրավունքները փոխանցվում են  Հայաստանի Հանրապետության  ֆինանսների նախարարությանը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հիմնավորում
Հայաստանի Հանրապետության կառավարության 

<<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>> որոշման  նախագծի վերաբերյալ
<<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>> ՀՀ կառավարության որոշման նախագծի ընդունումը պայմանավորված է ՀՀ տրանսպորտի, կապի և տեղեկատվական տեխնոլոգիաների նախարարության համակարգի կառուցվածքային և գործառութային փոփոխություններով: Մասնավորապես, նկատի ունենալով, որ <<Տրանսպորտային փոխադրումներ>> ՊՈԱԿ-ի գործառույթները հնարավոր է իրականացնել նախարարության կառուցվածքային և առանձնացված ստորաբաժանումների կողմից՝ առկա ռեսուրսներով, անհրաժեշտություն է առաջացել նշված ՊՈԱԿ-ը լուծարել, որի արդյունքում ՊՈԱԿ-ի տարեկան պահպանման համար հատկացված 26.3 մլն դրամից ՀՀ պետական բյուջեի ծախսերը կկրճատվեն 22 մլն դրամով (ներառյալ 9 հաստիքները): Մնացած 4.3 մլն դրամը՝ 300.0 հազար դրամ՝ անվճար երթեևեկության վկայականների պատրաստման, 2500.0 հազար դրամ՝ Միջպետական բեռնափոխադրող կազմակերպությունների թույլտվության ձևաթղթերի տպագրության և 1500.0 հազար դրամը՝ տեխզննության կտրոնների տպագրման համար, հատկացվի ՀՀ տրանսպորտի, կապի և տեղեկատվական տեխնոլոգիաների նախարարությանը, <<Տրանսպորտային փոխադրումներ>> ՊՈԱԿ-ից վերջինիս փոխանցված գործառույթներն իրականացնելու համար: 

Տ Ե Ղ Ե Կ Ա Ն Ք

Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>>  որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>> որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>>  որոշման ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին
Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>>   որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Ց Ա Ն Կ
Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>>  որոշման նախագծի հեղինակների (մշակողների)

Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>> որոշման նախագիծը մշակվել է Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմի իրավաբանական վարչության կողմից:

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>>  որոշման նախագիծը

Հայաստանի Հանրապետության կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>> որոշման նախագիծը մշակվել է Հայաստանի Հանրապետության Քաղաքացիական օրենսգրքի և Իրավական ակտերի մասին Հայաստանի Հանրապետության օրենքի  հիման
Ա Մ Փ Ո Փ-  Տ Ե Ղ Ե Կ Ա Ն Ք 

ՀՀ կառավարության <<Տրանսպորտային փոխադրումներ>> պետական ոչ առևտրային կազմակերպությունը լուծարելու մասին>> որոշման նախագծի  վերաբերյալ շահագրգիռ մարմիններից ստացված առաջարկությունների և առարկությունների 
	
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը
	Եզրակացություն

	1.
	ՀՀ կառավարությանն առընթեր պետական գույքի կառավարման վարչություն
01/13.25/5392-16   25.10.2016թ.

	Առաջարկություններ չունի:
	

	2. 
	ՀՀ ֆինանսների նախարարություն 01/82-6/24324-16 26.10.2016  ներկայացվել  է ՀՀ կառավարության աշխատակազմ

	4. «Տրանսպորտային փոխադրումներ» պետական ոչ առևտրային կազմակերպությունը լուծարելու և Հայաստանի Հանրապետության կառավարության 2010 թվականի հունիսի 3-ի N 756-Ն որոշման մեջ փոփոխություններ կատարելու մասին» ՀՀ կառավարության որոշման Նախագծում առաջարկում ենք սահմանել, որ «Տրանսպորտային փոխադրումներ» պետական ոչ առևտրային կազմակերպության լուծարման հաշվեկշիռը կազմելու օրվա դրությամբ այդ կազմակերպության դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը:

	Ընդունվել է, նախագիծը խմբագրվել է: 

	3.
	ՀՀ արդարադատության նախարարություն
01/14/13621-16              26.10.2016թ.
	1. ««Տրանսպորտային փոխադրումներ»
պետական ոչ առևտրային կազմակերպությունը լուծարելու և Հայաստանի Հանրապետության կառավարության 2010 թվականի հունիսի 3-ի N 756-Ն որոշման մեջ փոփոխություններ կատարելու մասին» ՀՀ կառավարության որոշման նախագծի /այսուհետ՝ նախագիծ/ 2-րդ կետի 2-րդ ենթակետում «մեկամսյա» բառից առաջ անհրաժեշտ է լրացնել «որոշումն ուժի մեջ մտնելուց հետո» բառերը՝ «Իրավական ակտերի մասին» ՀՀ օրենքի 36-րդ հոդվածի պահանջների համաձայն:
2. Նախագծի 3-րդ կետում անհրաժեշտ է հստակեցնել, թե պարտատերերի պահանջների 

բավարարումից հետո ինչ ժամկետում պետք է մնացած գույքն ամրացվի «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ» պետական կառավարչական հիմնարկին: 
3. Նախագծի 4-րդ կետում «756-Ն» բառն 

անհրաժեշտ է փոխարինել «786-Ն» բառով` նկատի ունենալով Հայաստանի Հանրապետության կառավարության 2010 թվականի հունիսի 3-ի 1809-Ն որոշման դրույթները: 

4. Նախագծերն անհրաժեշտ է 

համաձայնեցնել ՀՀ ֆինանսների նախարարության և ՀՀ կառավարությանն առընթեր պետական գույքի կառավարման վարչության հետ:


	Ընդունվել է, նախագիծը խմբագրվել է :
Ընդունվել է, նախագիծը խմբագրվել է :
Ընդունվել է, նախագիծը խմբագրվել է :



